
«ՔՐՈՍՐՈԱԴՍ» ՄԻՋԱԶԳԱՅԻՆ ԲԱՐԵԳՈՐԾԱԿԱՆ ՀԻՄՆԱԴՐԱՄԻ  

ԾՐԱԳՐԻ ՄԱՍԻՆ 
--------------------------------------------------------------------------------------------------------- 

 

Հիմք ընդունելով «Բարեգործության մասին» օրենքի 13-րդ հոդվածի 2-րդ 

մասի 1-ին և 3-րդ կետերը՝ 

1. Բարեգործական որակել «Քրոսրոադս» միջազգային բարեգործական 

հիմնադրամի կողմից իրականացվող՝ 111,930,718 դրամ ընդհանուր արժողությամբ 

«Պիոներ» պատանեկան ճամբար» ծրագիրը՝ համաձայն հավելվածի: 

 2. Սահմանել, որ «Քրոսրոադս» միջազգային բարեգործական հիմնադրամի 

կողմից (ՀՎՀՀ` 01266593) կնքված` ստորև նշված պայմանագրերով 

նախատեսված գործարքներն անմիջականորեն կապված են սույն որոշման 1-ին 

կետում նշված ծրագրի իրականացման հետ և դրա համար ունեն զգալի 

նշանակություն` 

1) «Ինտեր Մաստեր» ՍՊԸ-ի հետ (ՀՎՀՀ՝ 01011141) 2023 թվականի հունիսի 

14-ին կնքված` N IM-06.1/23 պայմանագրում նշված գործարքը, որով նախա-

տեսվում է պահակակետի կառուցման աշխատանքների իրականացում` 21,095,400 

դրամի չափով, առանց ավելացված արժեքի հարկի. 

2) «Ինտեր Մաստեր» ՍՊԸ-ի հետ (ՀՎՀՀ՝ 01011141) 2023 թվականի հունիսի 

14-ին կնքված` N IM-06.2/23 պայմանագրում նշված գործարքը, որով նախա-

տեսվում է աստիճանավանդակի և մետաղական ցանկապատի կառուցման 

աշխատանքների իրականացում` 76,352,060 դրամի չափով, առանց ավելացված 

արժեքի հարկի: 

3. «Քրոսրոադս» միջազգային բարեգործական հիմնադրամին` մինչև 

յուրաքանչյուր եռամսյակին հաջորդող ամսվա 25-ը` Հայաստանի Հանրապետու-

թյան կառավարության 2003 թվականի հունվարի 16-ի N 66-Ն որոշմամբ 

հաստատված բարեգործական ծրագրերը բարեգործական որակելու և գրանցելու 

կարգի 25-րդ կետով սահմանված կարգով ներկայացնել տեղեկություններ տվյալ 

եռամսյակի ընթացքում` նշված ծրագրի շրջանակներում կազմակերպության 

կողմից կատարված աշխատանքների, ինչպես նաև կազմակերպությանը 

մատակարարված ապրանքների ու մատուցված ծառայությունների, իսկ ծրագրի 

ավարտից հետո մեկամսյա ժամկետում` ամփոփ տեղեկություններ ծրագրի 

կատարման մասին: 

 

 

 

           ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
             ՓՈԽՎԱՐՉԱՊԵՏ         Տ. ԽԱՉԱՏՐՅԱՆ 

